
గనకవస్త్రుని గృత్తకైటభుని గొల్తు

రనుచుఁ జెప్పుదు రంతరాక్కర బుధులు.

అల్పాక్కర—


		
ఒగి నిద్దఱింద్రులు నొకవిధుండు

జగతీధరుని పదాబ్జములు గొల్తు

రగణితభక్తి నం చభినుతింప

నెగడు నల్పాక్కర నియతితోడ.

అక్కరలయతినిర్ణయము—


		
విరతిచతుర్గణము మహా

క్కర కేకోనాక్షరత్రిగణ మంతరకున్

వరగణయుగయతి నల్పా

క్కర మధ్యయు మధురయుం ద్రిగణయతుల హరీ!

మఱి షట్పద—


		
మెఱయంగ నిద్దఱి

ద్దఱు సురేంద్రులుమూఁడు

తెఱెఁగులన్ శశిఁగూడ నర్థంబులన్

నెఱిఁ గ్రాలఁగా వళ్ళు

దొఱుఁగ షట్పదరీతి

వఱలుఁ జక్రిపదాబ్జవర్ణనంబు.

త్రిపద—


		
సరవిఁ బ్రాసమునొంది సురపతుల్ నలువురు

హరియు గైకార్కులు గలియ

జరగు నిప్పగిది నొప్పుఁ ద్రిపద.

		 ఈ పేజీలో చివరి మార్పు 22 జూలై 2022న 20:35కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

